
ANALIZA: Online nasilje i govor mrZnje protiv novinara i novinarki

Nikola Vuci¢

Kultura nasilja, koja je snaZno prisutna u Bosni i Hercegovini, pronasla je idealno tlo da se
ocituje kroz digitalno nasilje i govor mrinje, bilo da se radi o incidentalnim istupima
pojedinaca ili organiziranim, Cesto stranackim i lobistickim napadima na ugled i Cast
novinara i novinarki. O nasilju i govoru mrZnje usmjerenom protiv novinarki i novinara u
analizi piSe Nikola Vucié, reporter i producent N1 televizije u BiH, c¢lan Udruienja BH

Novinari i Medunarodne federacije novinara.

Uvod

Jedno od najcesSce postavljenih pitanja na konferencijama s tematskom usmjerenoS¢u na medije,
nasilje 1 govor mrZznje glasi “Koja je razlika izmedu slobode govora 1 govora mrznje”. U ovoj
analizi, ipak, fokus ¢e biti usmjeren upravo na rastu¢i govor mrznje na internetu i online nasilje
s kojim se suocavaju novinarke i novinari u Bosni 1 Hercegovini, i to u pravilu oni koji resurs
vidljivosti u javnom prostoru koriste nerijetko za artikulaciju argumentirane kritike usmjerene
na racun nacionalistiCkih politika, te neformalnih i formalnih grupacija koje podsticu
netrpeljivost 1 diskriminaciju. Novinarstvo, razumijevano na ovaj nacin, postaje profesija koja
ima snazan korektivni potencijal 1 drustveno angazirani kapacitet, zbog Cega bas kao takvo
postaje meta za online nasilje, govor mrZnje, orkestriranu hajku 1 pokuSaj sistematske
diskreditacije iza koje u pravilu stoje interesni lobiji s politickom pozadinom. Poznato nam je
da svijet interneta munjevitom brzinom, iz dana u dan, pruza nove mogucnosti — kako
pozitivne, koje mogu doprinijeti poboljSanju kvalitete Zivljenja na korist CovjeCanstva, tako i
one negativne koje mogu otvoriti vrata radikalnim i anonimnim grupama da, po skrivenom
politickom nalogu, stavljaju metu na Celo novinarima, intelektualcima, aktivistima zbog
njihovog javnog govora. Skrenuti pozornost, ipak, treba na ¢injenicu da ovaj razvoj tehnologije,
digitalnih alata i moguénosti na otvorenoj mrezi ne prate u stopu i zakonske regulacije, zbog
Cega “‘siva zona” postaje sve Sira i opasnija po integritet profesionalaca u novianrskom svijetu i

1



| E\V 7, O HORIZONTAL FACILITY
By, ._.4)7’ " ’i; FORTHE WESTERN BALKANS AND TURKEY 2019-2022
'a\v 4 > - E:V' } o FOR YOUR RIGHTS:TOWARDS EUROPEAN STANDARDS
i . - P Wi
njihova ljudska prava. U Bosni 1 Hercegovini u zakonima se ¢ak ni ne navodi termin ,,govor
mrznje*, nego se postupci u pravilu vode pod clanom o koji se tie izazivanja vjerske i
nacionalne mrznje i netrpeljivosti, a u okviru sljede¢ih zakona: Krivicni zakon BiH (Clan 145.a),
Kriviéni zakon FBiH (¢lan 163.), Krivi¢ni zakon RS (¢lan 390.) i Krivi¢ni zakon Distrikta
Bréko BiH (¢lan 160.). Osim zakonskih paragrafa, u BiH je OSCE dao smjernice za razvoj
Strateskog okvira za cyber sigurnost u Bosni i Hercegovini prije dvije godine, dok Vijece za
Stampu postoji kao stalno tijelo u sluzbi pracenja i regulative sadrzaja i sigurnosti. Upravo ova,
kako je ranije imenovasmo u analizi, “siva zona” raskoraka mogucnosti interneta i
zakonodavnog okvira je omogucila pojavu digitalnog nasilja u dva osnovna pravca:

individualno 1 organizovano nasilje, poticanje govora mrZnje i satanizacije, u prvom redu 1 za

nasu temu relevantno, novinara.

Nesumnjivo da su gore opisani uvjeti doprinijeli da se socioloska netrpeljivost iz drustva pretoci
1 na mrezu, a da ne postoji adekvatna sankcija niti zastita. Drugim rijeCima, kultura nasilja koja
je itekako prisutna u Bosni i Hercegovini pronasla je idealno tlo da postane digitalno nasilje i
govor mrznje, bilo da se radi o incidentalnim istupima pojedinaca ili organizovanim, cesto
stranaCkim 1 lobistickim napadima na ugled 1 ¢ast novinara. Trenutna praksa svjedoci da autor,
dakle, novinar, pod imenom i prezimenom odgovara za ta¢nost i napisani sadrzaj podlijezuéi
zakonu o kleveti, dok anonimni komentator ne podlijeze nikakvoj obavezi da napiSe komentar
koji nije klevetnicki. U ozbiljnijim slu¢ajevima poziva na ubistvo ili prijetnje smréu moZze biti
krivi¢no prijavljen, $to obi¢no rade sami novinari, a ne nadlezni organi po sluzbenoj duznosti.
Podaci o napadima na novinare nisu azurirani 1 vode ih nevladine organizacije, pa je tako broj
zabiljeZenih sluCajeva manji od stvarnog broja napada. Za 2019. godinu udruzenje ,,BH
novinari® navodi 56 slucajeva krSenja prava novinara, od kojih je devet sluCajeva fizickih
napada i 21 prijetnja. Medu njima je osam prijetnji smréu i deset slucajeva politickih pritisaka.
Medutim, broj klevetnickih komentara je viSestruko vec¢i. Noviji oblik nasilja na mrezi jeste
organizovani napad grupe na pojedinca u cilju zastrasivanja, nanosenja Stete po ugled i Cast i
diskreditaciju novinara. NaroCitu popularnost ovakav vid djelovanja uZiva medu
etnonacionalistima i prodesnicarskim aktivistima. U Bosni i Hercegovini predvodnici su,
upravo, etnonacionalistiCke grupe, jasno ili posredno dovodene u vezu sa nacionalnim
strankama, koje koriste nepostojanje zakonske regulative kako bi opetovano distribuirali

klevetnicke informacije o novinarima koji istrazuju socioloske devijacije, te tako kreirali

atmosferu linca.
Govor mrznje: na putu ka zakonskoj regulaciji?

Identificiran je problem, koji bi mogao uskoro tek na lokalnom planu biti zakonski regulisan, a
tice se zakonske (ne)regulacije govora mrznje koji se smatra usmenim ili pisanim govorom koji
se svodi na javno izazivanje ili prouzrokovanje mrznje prema odredenoj skupini (ili pojedinoj
osobi) zbog nekog njezinog odredenja u svrhu stvaranja netrpeljivosti, razdora, diskriminacije i
nasilja 1/ili raspaljivanje ve¢ postoje¢e mrznje s time $to se ona kroz javni govor mrznje razvija,
jaca 1 produbljuje. Identificirali smo, takoder, da aktuelni zakoni u Bosni 1 Hercegovini ne
tretiraju govor mrznje na adekvatan nacin, zbog cega je ova praksa realni druStveni i
kulturoloski problem. Skrenimo ovdje pozornost i na neke indikativne podatke. Naime, prema
podacima Linije za pomo¢ novinarima samo od januara do juna 2021. godine BH novinari su
zabiljezili 35 slucajeva krSenja prava novinara i novinariki od prijetnji, online napada, pritisaka,
cenzure, zabrane pristupa informacijama, tuzbi za klevetu, radni sporova i1 drugih oblika
pritisaka na rad medija. Govor mrznje i nasilje nad novinarima i novinarkama kama u online

prostoru se znacajno povecava i produbljuje. Rodno zasnovano nasilje u online sveri iznosi

preko 53%, a od toga samo dvije tre¢ine novinarki prijavi online nasilje menadzmentu. U

posljednje tri godine preko 40% novinara/ki su bili izloZzeni napadima ili prijetnjama, a 75%

njih je to doZivjelo od nekog politicara ili nositelja javnih funkcija.

Medunarodni ekspert Vije¢a Evrope, advokat Jonathan Price govore¢i 2021. godine na seminaru
0 ulozi medija i novinara u prevenciji i smanjivanju govora mrznje u medijskim sadrzajima,
analizirao je nekoliko konkretnih primjera novinarki u svijetu koje su bile izloZene govoru
mrznje u razli¢itim situacijama, sa posebnim fokusom na negativni trend povecanja rodno

zasnovanog govora mrznje:

“Govor mrznje je neprijatelj slobode govora, a stare norme i vrijednosti
vezano za slobodu govora ¢e nestati, ne samo zbog toga Sto vlade
primjenjuju neadekvatna rjeSenja, nego zbog jedne baraZne vatre
kojom se pokuSava ucutkati glas novinara. Postoji jedan ogroman

problem vezan za govor mrZznje prema novinarima, u situacijama gdje

https://bhnovinari.ba/bs/2021/03/18/konferencija-bh-novinara-mediji-imaju-kljucnu-ulogu-u-podizanju-svijesti-o-rodno-zasnovanom-nasilju/

je govor mrznje usmjeren prema nekoj konkretnoj osobi. Istrazivacke
novinarke Sirom svijeta izloZene su masivnim online napadima. Ono $to
je najvaznije je da se svi slucajevi govora mrZnje moraju istraziti i
procesuirati. Ukoliko do toga ne dode, eskalacija govora mrZnje moze
dovesti do ekstremnih situacija, ¢ak i do smrtnih ishoda.” (Johnatan

Price, 2021)

Skupstinski zastupnik u Kantonu Sarajevo, univerzitetski profesor Damir Marjanovi¢, dostavio
je prijedlog Zakona o kaZnjavanju govora mrznje, kojem je prethodio Marjanovi¢ev nacrt o
kojem su se vodile 1 javne rasprave. Ovim prijedlogom, ukoliko bude usvojen, bila bi uredena
zabrana govora mrznje u Kantonu Sarajevo. U predloZenom zakonskom rjeSenju, govor mrznje
definira se kao koriStenje govora za napad, pogrdno, uvredljivo, zastraSivajuce i uznemiravajuce
izrazavanje koje potice na nasilje, mrznju 1 diskriminaciju. U predloZzenom clanu tre¢em (3.)
navodi se zabrana govora mrznje usmjerena prema grupi ljudi ili pripadniku grupe zbog rasne,
vjerske, nacionalne ili etnicke pripadnosti, porijekla, boje koze, spola, spolnog opredijeljenja,

seksualnog opredijeljenja, rodnog identiteta, invalidnosti ili kakvih drugih osobina.

“Tko putem novina, radija, televizije, kompjuterskog sistema ili mreze,
na javnom skupu ili na drugi nacin javno potice ili javnosti u€ini
dostupnim letke, slike ili druge materijale kojima se poziva na nasilje ili
mrZnju usmjerenu prema grupi ljudi ili pripadniku zbog njihove rasne,
vjerske, nacionalne ili etnicke pripadnosti, porijekla, boje koZe, spola,
spolnog opredijeljenja, seksualnog opredijeljenja, rodnog identiteta,
invalidnosti ili kakvih drugih osobina, kaznit ¢e se kaznom zatvora do

tri godine” (Iz predloZenog zakonskog teksta Damira Marjanoviéa).

Kad je o postoje¢im zakonskim rjeSenjima rije¢, predlagac zakona na razini KS, primjecuje
kako je fokus uglavnom na narodnosnoj, rasnoj ili vjerskoj mrznji, odnosno netrpeljivosti medu
konstitutivnim narodima, §to je izuzetno mali segment zaStic¢enih kategorija, za razliku od stanja
u zemljama Evropske unije. Nadalje se, zatim, tvrdi: “Kako je evidentno, postojeci pravni okvir
(...) bazira se na ogranicene kategorije koje Stiti. Nacrt ovog zakona pruza mnogo Siru zastitu i
na tragu je najboljih rjesenja EU zemalja kada je rije¢ o zastiti ranjivih kategorija. Danasnje

https://bhnovinari.ba/bs/2021/06/10/seminar-bh-novinara-da-li-su-politicari-ili-mediji-glavni-krivci-za-sirenje-govora-mrznje-u-bih/

zakonodavstvo Evropske unije takoder prepoznaje govor mrznje kao oblik diskriminatornog

ponasanja de ga kao takvog inkriminira i zabranjuje. U Povelji Evropske unije o temeljnim
pravima propisana je ¢lanom 21. zabrana diskriminacije na osnovi nacionalnosti, spola, rase,
boje, etnickog ili socijalnog porijekla, genetickih obiljezja, jezika, vjere ili uvjerenja, politickog
ili drugog uvjerenja, pripadnosti nacionalnoj manjini, vlasnistva, rodenja, invaliditeta, dobi ili
spolne orijentacije.” Primjena predlozenog zakonskog rjeSenja, zapaza predlaga¢ Marjanovic,
ne zahtjeva nikakva dodatna budzetska sredstva. Na tragu ovog prijedloga, na proljece 2021.
godine zastupnik Denis Zvizdi¢ u Parlamentu Bosne i Hercegovine, uputio je u parlamentarnu

proceduru prijedlog izmjene Krivi¢nog zakona BiH sa ciljem proSirenja kaZnjavanja govora

mrznje, na nacin da to ne bude, kao do sada, samo zbog nacionalne, rasne ili vjerska mrznje ili
netrpeljivosi, ve¢ da to bude svaki oblik mrznje koji godinama kontaminira javni

bosanskohercegovacki prostor.

“Rupe u zakonu” na Stetu novinara i novinari u BiH

Novinarke 1 novinari u Bosni 1 Hercegovini izrazavaju zabrinutost zbog brojnih
nesakncioniranih slucajeva online nasilja 1 govora mrZnje, zbog cega mnogi strahuju da
ekstremni pojedinci 1 grupe mogu “sa rije¢i pre¢i na djela”, odnosno ugroziti njihove Zivota

zbog drustveno-odgovornog i angaziranog novinarskog rada. Urednica portala Ta¢no.net iz

Mostara, Stefica Galié, za potrebe ove analize odgovorila je na nekoliko pitanja, buduéi da je i
sama visenavratno bila izloZzena napadima — verbalnim i fizi¢kim — kao i orkestriranim hajkama
na drustvenim mrezama. Urednica Stefica Gali¢, ¢lanica Udruzenja BH Novinari, na pitanje §ta
primjecuje kao “okida¢” za orkestrirane online napade 1 govor mrznje, kaze kako je obi¢no
povod za to njezini nastupi u javnom prostoru prilikom kojih govori kriti¢ki o nacionalistickim
politikama i vlastima, kriminalnim moc¢nicima u sistemu, ali i kada govori o neophodnosti
suoCavanja s ratnom proslos¢u i zlo¢inima pocinjenim 90-ih godina na podru¢ju Bosne i
Hercegovine: “Nekad bi danima trajala organizirana hajka veteranskih organizacija i
ekstremnog desnila preko drustvenih mreZa, medija, na ulici ili u policiji a ponekad bi
pojedini kriminalci iz sistema prijetili na svoj nac¢in. To me viSe ne izbacuje iz takta kao
ranije. Vjerujem da ih najviSe iritira to Sto sam Zena koja se jo§ drznula 'lajati' mimo
zadatih 'sluzbenih istina' jo§ voditi portal koji je lijeva aktivisticka pri¢a u ekstremno
desnic¢arskom okruZenju”, objaSnjava Gali¢ odgovaraju¢i na pitanja. Gali¢ je u ocima

https://twitter.com/DrZvizdic/status/1386677294534647810?ref_src=twsrc%5Etfw%7Ctwcamp%5Etweetembed%7Ctwterm%5E1386677294534647810%7Ctwgr%5E%7Ctwcon%5Es1_&ref_url=https://www.slobodnaevropa.org/a/31223876.html
http://tacno.net/

radikalnih grupa smetnja 1 stoga Sto kao pripadnica hrvatskog naroda u BiH govori, medu
ostalim, o zlo¢inima hrvatskih vojnih jedinica 90-ih godina, zbog ¢ega je oznaCena izdajnicom.
Napadi na nju nerijetko su i rodno zasnovani. Visenavratno je, osllanjajuci se na pravnu drzavu,

trazila pravdu zbog napada na nju, no njezina iskustva u pravnoj borbi su uglavnom negativna.

“Bezbroj puta sam prijavila govor mrZnje i prijetnje policiji ili
tuzilastvu i sve se to bi stajalo po ladicama ili se vuklo po sudovima
godinama, banaliziralo, ismijavalo i na kraju niko ne bi bio kaznjen ili
bi kazne bile bezna¢ajne i simboli¢ne. (...) Jedino $to je zavrsilo u moju
korist jest presuda Zeni koja me je fizicki napala, dobila je tri mjeseca
uvjetno — neznatno ali ipak nesto. MrZnju Sire i desnic¢arski portali bez
impressuma i bez bilo kakve odgovornosti. Ne¢u prijaviti viSe niSta jer
ne vjerujem da pravda postoji u ovakvom sistemu, a policiji posebno ne
vjerujem jer su me i oni napadali viSe puta. Prijetnje koje sada dobijem
sama rjeSavam. Objavim je na svom Facebook profilu pitajuci da li zna
neko tu osobu. Ljudi se odmah javljaju s informacijama i uvijek ih
pronadem, prijavim poslodavcu i za nekoliko dana stiZe izvinjenje i
obecanje da nece viSe to raditi. Sigurna sam da je to efikasnije nego
prijaviti policiji ili tuZilaStvu koji niSta ne poduzimaju. Nekoliko sam
godina i u programu zastite Bundestaga i od tada me manje napadaju”

(Stefica Gali¢, 2021).
“Halal Hrvat”, iskustvo prvog lica

U nesredenim uvjetima zakonske zastite novinara i gradana Bosne i Hercegovine od govora
mrznje 1 online nacilja koje mozZe isprovocirati ¢ak i fizi€ko nasilje, stekao sam i osobno
iskustvo na proljece 2020. godine, kada sam bio izloZen orkestriranoj hajci koju je evidentiralo
1 Vije¢e Evrope na svojim platformama. Orkestrirana hajka prodesniCarskih aktivista na
drustvenim mrezama zbog moje kriticke i sarkasticne objave o neophodnosti proglasenja
“fasiscm free zone” u dijelu Bosne i Hercegovine, usloZnila se sve do javnih poziva na nasilje.
To je, nazalost, bilo i ocekivano, uzmemo li u obzir ¢injenicu da su me prodesnicarski aktivisti i

aktivitkinje obiljezavali halal Hrvatom, izdajnikom, personom non grata, piSu¢i u svojim

javnim objavama kako je moj otac bio, kao Hrvat, 1993. i 1994. godine zatoCenik u ratnom
logoru pod rukovodstvom Armije Republike Bosne i Hercegovine, ¢ime se impliciralo moje
izdajnistvo hrvatskog naroda u Bosni i Hercegovini. Nakon prijetnji, uslijedilo je oglasavanje
problema i na Platformi Vije¢a Evrope za unapredenje zastite novinarstva i sigurnosti novinara.
Prijetnje su na Platformi klasificirane u grupu “Napadi na fizicku bezbjednost i integritet

novinara”, te je navedeno da je izvor ovih prijetnji “nedrzavni” akter.

“Reagujuci na vijest o samoproglasenoj ‘korona-free zoni’ u Zapadno-
hercegovackom Kantonu, Nikola Vuci¢ je sarkasti¢no postavio pitanje
na svom Twitter nalogu da li ¢e ubrzo taj kanton postati ‘facism-free
zona'. Nakon ovog komentara uslijedile su prijetnje i pozivi na nasilje
protiv njega, ukljucujudi izjave da bi trebao zavrSiti “u rijeci Neretvi ili
nabijen na kolac. Primio je (...) mnogobrojne druge uvredljive poruke
protiv njega i njegove porodice. Vuci¢ je od tada zatvorio svoj Twitter
nalog, dok su neki mediji izvjeStavali o detaljima njegovog Zivota koji ne

predstavljaju javni interes.” (2020.)

Ni viSe od godinu dana od prijave protiv muske osobe zbog poziva na nasilje 1 ugrozavanje
Zivota “nabijanjem na kolac 1 bacanjem u rijeku Neretvu”, autor upuéene mi poruke evidentno
prijete¢eg sadrzaja nije sankcioniran, a pravosudni organi jo§ nisu ni mene kao podnositelja
prijave, a ni javnost izvijestili o konkretnoj tuzilackoj odluci po krivi¢noj prijavi zbog
ugrozavanja sigurnosti. O slu€aju su izvijestili 1 napade, prijetnje, kao 1 govor mrznje, osudili:
OSCE, MrezZa Safe Journalists, Reporteri bez granica, te brojne javne osobe, akademski radnici
1 radnice. Upravni odbor Udruzenja BH Novinari skrenuo je, tom prilikom, pozornost “na
neprihvatljivo pokretanje medijske hajke na Nikolu Vuéi¢a, kao i polittke manipulacije,
¢injeni¢no neutemeljene natpise i generalizacije u vezi sa njegovim komentarom u jednom
broju medija iz Hercegovine. Posebno je neprihvatljivo krSenje prava na privatnost, kao i
nepotrebno izlaganje javnosti VuciCevih roditelja, posebno oca, za Sta ne postoji nikakav

razuman osnov niti opravdan javni interes” (BN, 2020).

Izazovi i perspektive

Kaznjivost govora mrznje u javnom prostoru, Sto ukljucuje i govor mrznje prema novinarima u
Bosni i Hercegovini, neminovno je uciniti §to je moguce prije ozakonjenom jer to ¢e dugoro¢no
doprinijeti razvoju demokratskog drustva u BiH, §to je svakako proces. To ¢e, u konacnici,
pojacati stepen kulture komuniciranja u javnom prostoru, $to ¢e ohrabriti i novinare u kritickom
i istrazivackom novinarskom djelovanju i osujetiti politicke pritiske i politicki motivirane hajke
prema novinarima. Da su digitalno nasilje i govor mrznje Cesto politicki motivirani u Bosni i
Heercegovini, miSljenja je 1 istrazivaCica 1 predavadica na Fakultetu politickih nauka
Univerziteta u Sarajevu, Belma Buljubasi¢, koja kaze kako je politicka motivacija evidentna i
na primjerima afere “Respiratori” tokom pandemije u BiH, kao 1 kroz govor mrZnje usmjeren
prema novinaru Senadu HadZifejzovicu, vlasniku FACE Televizije u Sarajevu. Istrazivacica
Buljubasi¢ opisuje da ““stranacki botovi Sire govor mrznje na drustvenim mreZzama u ¢emu im
pomaze mnogobrojnost stranica i profila posredstvom kojih maltretiraju i linCuju novinarke i
novinare” (2021). Nacini na koji se to realizira u Bosni i Hercegovini u pravilu su sli¢ni: koriste
se fotomontaze javnih osoba, upucuju im se gnusne uvrede i psovke, a kada se to prijavi
odredenom druStvenom mediju najéeSc¢e se dobije odgovor da konkretni sadrzaj ne krsi
standarde zajednice. “Izgleda da se reagira samo na otvorene psovke i prijetnje smrcu, a ostalo
ne prolazi zapazeno”, smatra Belma Buljubasi¢. I ona je misljenja kako je zakonska regulacija
neophodna, te kao problem postoje¢ih bosanskohercegovackih zakonskih rjeSenja navodi kao
njihovu nejasnocu i1 neadekvatnu definiranost, Sto otvara prostor proizvoljnim tumacenjima.
Kao problem, ona navodi i snaznu spregu pravosuda i politickih aktera u Bosni i Hercegovini,
Sto pak otvara druge brojne probleme. Neki israzivaci i istrazivacice u Bosni i Hercegovini,
poput Belme Buljubasi¢, zagovaraju zabranu otvorenog i slobodnog komentiranja na portalima,
smatraju¢i da mnogi ljudi u BiH ne shvataju distinkciju izmedu slobode govora i govora
mrznje, odnosno “da sloboda govora ne zna¢i da moze$ pisati gadosti 1 vrijedati druge ljude”

(2021).

“Takoder, stanovisSta sam da smo kao drustvo elementarno nepismeni, a
o politickoj pismenosti bespredmetno je i govoriti. Smatram, stoga, da je
najbolje rjeSenje zabraniti moguénost komentiranja jer se putem
digitalnih medija Siri nevjerovatna mrZnja. To nerijetko zavrsi
prijetnjama i potencijalno je ugroZavajuée po Zivot osobe o kojoj se
komentari iznose. Tako da je humanije i jednostavnije zabraniti

mogucnost komentiranja, iako ¢e mnogi re¢i da je to u suprotnosti sa

demokratskim principima.” (Buljubasi¢, 2021)

Generalna sekretarka Udruzenja BH Novinari, Borka Rudi¢, smatra da bi urednici/e portala u
Bosni i Hercegovini trebali vise koristiti moguénosit moderiranja i uklanjanja komentara ispod
tekstova koji izazivaju brojene reakcije, a narocito huSkanje, prijetnje i govor mrznje. To je,
kako Borka Rudi¢ kaze “njihova odgovornost i moraju viSe vremena posvetiti tim obavezama
kao sastavnim dijelom javne uredni¢ke odgovornosti” (2021). Ona podsje¢a na presudu
Evropskog suda za ljudska prava u slucaju portala Delfi AS protiv Estonije, u kojoj se navodi
da je medij morao ukloniti neprimjeren komentar sa sadrzajem govora mrznje, te istice kako je
nakon toga “ta obaveza za urednike 1 urednice u BiH postala joS jasnija i neophodija” (ibidem).

Generalna sekretarka Udruzenja BH Novinari, nadalje, a za potrebe ove analize istice:

“Smatram takoder da urednici kod nas premalo Kkoriste mogucénost
zaklju¢avanja komentarisanja ispod tekstova za koje pretpostavljaju da
mogu izazvati burne reakcije sa govorom mrznje. To je i profesionalna i
ljudska obaveza urednika u naSem postratnom i prilicno radikalnom
drustvu, obiljezenim razli¢itim vrstama trauma. Mediji nikada ne bi smjeli
dovoditi u pitanje svoju ulogu prevencije svakog nasilja a posebno ovog u
online sferi. Uz sve navedeno, vazno je i unapredivati zakone, prije svih
krivicno zakonodavstvo i definirati govor mrznje kao krivicno djelo, te $to
prije donijeti Zakon o transparetnosti medijskog vlasniStva radi sredivanja
haosa u osnivanju i djelovanju online portala u BiH, sa vrlo problemati¢nim

vlasni¢kim i politickim strukturama koje stoje iza njih” (2021).

Zakljucak

U odnosu na analizu koju je 2013. godine objavila Sevima Sali-Terzi¢ o govoru mrznje

kompariraju¢i medunarodne standarde ljudskih prava sa pravnim okvirom u Bosni i
Hercegovini, nije se mnogo toga promijenilo na razini zakonske regulacije. Kako je
istrazivacica Sali-Terzi¢ tada zakljucila, “(...) govor mrznje je i dalje, na razne nacine, prisutan
u bosanskohercegovackoj drustvenoj i politickoj sceni. Na Zalost, jedan od glavnih problema je

nespremnost da se dosljedno provodi nacelo vladavine prava, odnosno da se dosljedno
primjenjuju zakoni 1 afirmiSu standardi ljudskih prava, te da se suzbija diskriminacija u svakom
obliku i na svaki mogu¢i nacin” (2013). Zaklju¢no, uz neophodnu i §to je moguce skoriju
zakonsku regulaciju, potrebno je nastaviti paralelno snazno edukativno djelovati i zagovarati
pritom reforme obrazovnih sistema na svim razinama s akcentom na kulturu komuniciranja,
razumijevanje demokratije u njezinoj pluralnosti, te poticati mlade ljude da eventualno vlastito
neslaganje sa odredenim sadrzajem iskomuniciraju na nacin koji ¢e uvazavati drugog, 1 koji
nece biti baziran na govoru mrznje i pozivima na nasilje. To ¢e dodatno osnaziti i novinarke i
novinare u Bosni i Hercegovini da aktivnije istrazuju korupciju, krSenja ljudskih prava,

politicke zloupotrebe i netransparentnosti razlicitih formata.

Ova analiza je radena u okviru granta koji je dodijeljen UdruZenju BH novinari kroz zajednicki
projekat Evropske unije i Vijeca Evrope ,Sloboda izraZavanja i sloboda medija u Bosni i
Hercegovini (JUFREX). Stavovi i misljenja izraZena u njoj odgovornost su autora i ne izraZavaju

nuZno zvanicne stavove Evropske unije i Vijeca Evrope.

